
GOUVÈNÈ CUOMO ANONSE ESPANSYON PWOGRAM KONSÈY POU TI BIZNIS MTA A 

 

Empire State Development ak Carver Bank Asosye Ansanm pou yo Ogmante Opòtinite pou Ti Biznis 

Jwenn Lajan Prete 

 

Gouvènè Andrew M. Cuomo te anonse jodi a Empire State Development (ESD) asosye ak MTA ak Carver 

Federal Savings Bank pou ede devlope Pwogram Konsèy pou Ti Biznis (Small Business Mentoring 

Program) lan epi amelyore kapasite ti biznis pou yo jwenn kapital prè nan New York. Kontribisyon ESD 

pral pèmèt Carver Bank ogmante opòtinite ak kantite lajan ki prete yo, sa ki ka rive $900.000 pou 

kounye a. Anvan sa, prè Carver Federal Savings Bank te konn bay yo te plafonnen nan $150.000. 

 

“Patenarya sa ant ESD, MTA ak Carver Federal Savings Bank pral anplifye efò nou pou ogmante 

patisipasyon MWBE ak ti biznis nan jwenn kontra ak eta a,” te deklare Gouvènè Cuomo. “Lè yo fasilite 

prè kapital epi bay posiblite pou jwenn konsèy, ti biznis ak MWEBE pral gen plis chans devlope ak reyisi 

pou pote plis dyòb ak revni nan benefis tout eta a. Nou kontan ofri pwogram elaji sa epi nou ankouraje 

konpayi enterese yo aplike.” 

 

Pwogram bay konsèy la lan gen kòm objektif ogmante kantite konpayi ki ka fè konpetisyon pou kontra 

konstriksyon MTA atravè bourad yap bay antrepriz ki pou minorite lokal, fanm ouben ki defavorize. Li 

bay sèvis konsèy, fòmasyon,  garanti ak – yon eleman enpòtan pwogram lan – aksè pou jwenn kapital 

pou biznis ki ken pwoblèm pou yo itilize sous finansman tradisyonèl yo.  

 

Anplis, pwogram sa se jis youn nan anpil inisyativ ki pral diskiste lòt semèn nan twazyèm Fowòm MWBE 

Eta a fè chak ane a nan Albany, 3 ak 4 oktòb. Pou jwenn plis enfòmasyon sou Fowòm lan, ale sou 

http://www.governor.ny.gov/press/09092013-third-annual-mwbe-forum.  

 

“Mank aksè pou jwenn kapital lansman se petèt pi gwo baryè ki anpeche ti antrepriz fè afè ak nou,” te 

deklare Thomas F. Prendergast, Prezidan ak Direktè Jeneral MTA a. “Kondisyon ak plis avantaj pou prete 

lajan eta a ap bay yo pral non sèlman ede ti biznis yo grandi epi kreye dyòb, men tou pral vle di yon 

anviwonman pi konpetitif pou MTA lè yo mete kontra yo deyò pou antrepriz bide. Plis konpetisyon ale 

nan benefis dirèk rezilta nèt nou.” 

“Mwen vle remèsye tout moun ki te travay pou siksè Pwogram Konsèy pou Ti Biznis lan,” te kontinye 

pou l di Prendergast. “Mezi Carver ak Empire State Development pran yo se yon gwo ratifikasyon vizyon 

ak enplemantasyon pwogram sa pou kounye a. Mwen vle remèsye patenè MTA yo nan Carver ak nan 

Empire State Development pou realizasyon sa.” 

 

“Aksè pou jwenn kapital se yon bagay esansyèl pou yon ti biznis kapab grandi epi reyisi nan Eta New 

York. MTA ak Carver Bank te ede yon kantite ti biznis ak MWBE grasa asistan yo bay atravè Pwogram 

Konsèy pou Tim Biznis lan, epi nou fyè pou n pote soutyen nou bay ekip la,” te deklare Prezidan, Direktè 

Jeneral & Manm Komisyon Kenneth Adams. “Atravè ranfòsman pwogram sa, nou ogmante posiblite pou 

ti biznis epi ogmante konpetisyon pou fè kontra ak Eta a - sa ki bon pou biznis epi estraòdinè pou 

Nouyòkè. Mwen felisite MTA ak Carver Bank pou devlopman pwogram reyisi sa epi mwen espere ap gen 

yon angajman pèmanan nan ede biznis nou yo pwospere nan Empire State la.” 

 

Biznis kap patisipe kalifye pou resevwa prè nan Carver Federal Savings Bank, yon bank ki baze nan 

Harlem eki te seleksyone atravè yon pwosesis bid konpetitif pou li se prensipal enstitisyon kap prete 

lajan pou Pwogram Konsèy pou Biznis lan.   

 

Deborah C. Wright, Prezidan ak Direktè Jeneral Carver, te di konsa, “Carver kontan anpil pou reprezante 

prensipal enstitisyon kap prete lajan pou Pwogram Konsèy pou Ti Biznis MTA a. Nou kanpe dèyè misyon 

pwogram lan pou bay alafwa asistans teknik ak kapital ki nesesè pou antrepriz minorite lokal, fanm 

oubyen ki defavorize yo. Carver espere wè antreprenè esepsyonèl ka pral parèt apre efò konbine 

pwogram enteresan sa.” 

 

Dapre kondisyon ki nan yon nouvo kontra, Empire State Development pral etabli yon rezèv $480.000 

pou pèt sou prè pou sipòte Pwogram Konsèy pou Ti Biznis lan epi amelyore aksè MWBE sètifye NYS yo 

pou yo jwenn prè kapital ki nesesè anpil. Anplis, sipò ESD a pral diminye kantite lajan prete ki pa remèt 

nan Carver Bank epi ameyore kapasite Carver Bank pou l bay prè adisyonèl pou ranfòse patisipasyon 

bank lan nan pwogram lan. MTA, Carver Bank, ak ESD pral sipòte antrepriz kalifye kap parèt yo atravè 

aksè pou yo jwenn kapital yo bezwen pou reyalize pwojè yo ak siksè. Angajman ESD, ansanm ak kapital 

prive Carver Bank, pral bay ti antrepriz MWBE yo yon opòtinite pou bide epi patisipe sou pwojè 

amelyorasyon kapital MTA. 

